
Annotatsiya: Ushbu magolada murakkab bichimli ayollar kiyimida yenglarni
konstruksiyalash usullarini bazaviy konstruksiyani o‘zgartirish darajasiga qarab
modellash usullari hagida taxlil natijalari yoritib berilgan..

Kalit so‘zlar: yangi model, etalon namunalar, loyiha konstruktorlik, siluet,

shakl, vitachka, yaxlit bichilgan yenglar, kombinatsiyalashtirilgan yenglar.

Badiiy konstruksiyalash — bu yangi ijodiy loyihalash usulidir. Uning yordamida
mahsulotning sifatini yuqori darajaga ko‘tarish mumkin. Bu usul utilitar va estetik
prinsiplar birligida asoslangan. Utilitar ma’nosida foydalilik, funksionallik,
foydalanishda qulaylik, mustahkamlik, texnologiya jihatdan qulaylik va tejamlilik
tushuniladi, estetik ma’nosi-go‘zallik, nafislik, ifodalilik va ta’sirlilikdadir.
Muhandislik konstruksiyalash buyumning texnik tuzilishini bildiradi. Uning
natijasida yangi modelning etalon namunasi va loyiha konstruktorlik hujjatlarining
to‘liq to‘plami tayyorlanadi. Zamonaviy loyihalashda barcha talablar majmui hisobga
olingan holda tuzilgan hilma-xil yechimlardan ustunrog‘i tanlanadi.

Bazaviy konstruksiyani o‘zgartirish darajasiga qarab to‘rt xil texnik modellash
yo‘llari farglanadi. Yangi kiyim modelashtirilganda dastlabki konstruktiv asosning
silueti o‘zgarishsiz qoladi, yoki siluet shakli fagat kiritilgan, taxlama, burma va
joyidan ko‘chirilgan vitachka hisobiga o‘zgaradi. Ayni holda bort qaytarmasining

shakli, yoqalari, tugma va izmalarining joylanishi hamda soni, cho‘ntaklar va boshqa

mayda detallarning shakli hamda joylanishi o‘zgartiriladi.

1. Ayollar kiyimida esa ko‘krak vitachka belgilangan yo‘nalishda ko‘chiriladi.
Bu variant ko‘proq amaliy ishlarda qo‘llanadi.

2. Konstruktiv asosning silueti yangi model bo‘yicha proporsiyalari va ko‘krak,
bel hamda bo‘ksa chiziglarida to‘kislik darajasi o‘zgartiriladi, etak tomonga kengayib
yoki torayib boradi. O‘zgartirish miqdori taxminiy aniqlanadi. Bu usul o‘xshash
modellar konstruksiyasi yo‘qligi paytida, yangi moda yo‘nalishiga mos bo‘lgan kiyim
namunasini ishlashda qo‘llanadi.

3. O‘tkazma yengli bazaviy konstruksiyadan maxsus murakkab o‘zgartirishlar
orgali reglan, yaxlit bichilgan yoki kombinatsiyalashtirilgan boshga bichimli
konstruksiyalar olinadi.

4. Kiyimning boshga xildagi yangi modeli ishlanadi. Bu usul kamdan-kam

qo‘llaniladi. Yangi model konstruksiyasi namuna tayyorlash orqali aniglanadi [9].

1-rasm.Yaxlit bichilgan yengli va qirgma yon bo‘lakli konstruksiyani qurish

b

Konstruktiv asosning siluetini o‘zgartirib modellashtirish usullariga parallel va
konussimon kengaytirish yoki toraytirish, detallarni toraytirish yoki burmalar hosil
qgilish kiradi. Parallel kengaytirish detallarda asosan burmalar va yumshoq taxlamalar
loyihalash uchun qo‘llaniladi. Konstruktiv gorizontal chiziglar belgilangan detal gator
vertikal chiziglar orqgali bo‘linadi va har bir bo‘lak konstruktiv chiziglar bo‘yicha
suriladi. Surilishlar bir xil maromda yoki notekis ravishda bajarilishi mumkin.

Ketma-ket surilgan detallar konturi belgilanib turiladi. Oxirgi detal surilgan zahoti

butun yangi kontur ravon chiziladi.

2-rasm. Yengi yaxlit bichimli ayollar paltolari model namunalari.

Xulosa. Vitachkali detallar kengaytirilganda girgiladigan chiziglar vitachkalar
uchidan o‘tadi. Bo‘laklar surilgandan so‘ng vitachk alar qisman yoki to‘liq yopiladi.
O‘tkazma yengli bazaviy asosni o‘zgartirishlar orqali butunlay yengi boshqacha
bichimli (reglan, yaxlit bichilgan, chuqurlashtirilgan o°‘mizli, tirqishsimon o‘mizli va
h.k.) yangi model konstruksiyasiga aylantirish mumkin (2-rasm). Bazaviy asosga
kiritilgan o‘zgartirishlar tayanch yuzalarida joylashgani uchun buyumning qomatda

o‘rnashuvi va muvozanati buzilishi mumkin.

